
I. DISPOSICIONS XERAIS

CONSELLERIA DE CULTURA, EDUCACION, FORMACION PROFESIONAL E
UNIVERSIDADES

DECRETO 204/2022, do 24 de novembro, polo que se crea o Centro de
Innovacién Educativa e Dixital.

O artigo 31 do Estatuto de autonomia de Galicia establece que é da competencia plena
da Comunidade Auténoma galega o regulamento e administracion do ensino en toda a
sUa extension, niveis e graos, modalidades e especialidades, no ambito das suas compe-
tencias, sen prexuizo do disposto no artigo 27 da Constitucion e nas leis organicas que,
conforme o punto primeiro do artigo 81 daquela, o desenvolvan, das facultades que lle atri-
blue ao Estado o numero 30 do punto 1 do artigo 149 da Constitucion e da alta inspeccién
precisa para o seu cumprimento e garantia.

Vivimos nunha sociedade que esta en permanente evolucién, na cal os cambios se
desenvolven con mais rapidez ca no pasado e modifican a nosa forma de vivir e de com-
portarnos. O sistema educativo galego non ¢é alleo a esta realidade, polo que precisa levar
a cabo, de maneira permanente, procesos de transformacién mediante a investigacion e a
innovacion, co obxectivo de acadar unha educaciéon baseada na atencion individualizada
da aprendizaxe para o maximo desenvolvemento do potencial do seu alumnado.

Os centros deben dar resposta as necesidades e demandas da sociedade e do merca-
do laboral para poder formar cidadans e cidadas do futuro coas competencias necesarias
que lles axuden a desenvolverse nun contorno dixitalizado. Para iso, € necesario que se
elaboren e se desenvolvan marcos de accion que permitan acordar e coordinar diversos
aspectos que afectan o uso das tecnoloxias na educacion, desde aqueles relacionados con
cuestions organizativas ata outros mais pedagdxicos e propios dos procesos de ensino e
aprendizaxe, tomando como referencia o Marco europeo para a competencia dixital dos
educadores (DigCompEdu).

O Decreto 74/2011, do 14 de abril, polo que se regula a formacién permanente do pro-
fesorado que imparte as ensinanzas establecidas na Lei organica de educacion (LOE) en
centros educativos sostidos con fondos publicos da Comunidade Auténoma de Galicia,
supuxo no seu momento un punto de inflexién no ambito da innovacion, grazas a reorga-
nizacion da rede de formacion e & creacion do Centro Autondémico de Formacion e Innova-

cion, que lle facilitaron ferramentas pedagoxicas e organizativas ao profesorado na aula,
mellorando a sua capacidade de autonomia e decision.

Porén, o traballo desenvolvido ao longo dos ultimos anos no eido da innovacion educa-
tiva e da formacién do profesorado, apoiado na analise da realidade dos centros educa-
tivos, evidencia a necesidade dun centro especializado que se dedique & investigaciéon e
a innovacion para promover no sistema de educacion e formacion de Galicia os cambios
necesarios ante os desafios da educacién na era da dixitalizacion.

Esta aposta decidida pola innovacién como recurso emerxente require dun traballo con-
tinuo que acade evidencias cientificas rigorosas para que as modificacions implementadas
redunden nunha mellora efectiva da calidade do ensino, onde os recursos dixitais e a for-
macion do persoal docente estan chamados a desempenar un papel fundamental.

Esta investigacion, de caracter marcadamente internacionalizado e interdisciplinar,
debera propiciar o afondamento nos cambios metodoldxicos necesarios para motivar o
alumnado, mellorar a sua preparacion, estimular a sua capacidade de insercién laboral e
desenvolver estratexias cooperativas.

En definitiva, a innovacion educativa debe servir para promover modificacions signifi-
cativas no proceso de ensino e aprendizaxe no relativo aos métodos, aos recursos que
compre empregar, ao contexto e tamén aos procedementos de avaliacion, polo que se fai
necesario que a Administracién educativa continie impulsando estes cambios.

Asi, a Lei organica 2/2006, do 3 de maio, de educacion, regula diferentes aspectos
relacionados coa investigacion e a innovacion educativas. O artigo 1.n) establece entre
0s principios en que se inspira o sistema educativo espafol o fomento e a promocién da
investigacion, a experimentacion e a innovacién educativas. O artigo 102, referido a forma-
cion permanente do profesorado, establece que os programas de formacién permanente
deberan prever a adecuacion dos cofiecementos € métodos a evolucion das ciencias e
das didacticas especificas, asi como todos aqueles aspectos de coordinacion, orientacion,
titoria, educacion inclusiva, atencién a diversidade e organizaciéon encamifnados a mellorar
a calidade do ensino e o funcionamento dos centros.

No artigo 111.bis da mesma lei, referido expresamente as tecnoloxias da informacién e
da comunicacion, establécese, nos seus numeros 5 e 6, que as administraciéns educativas

€ 0s equipos directivos dos centros promoveran o uso das tecnoloxias da informacién e a
comunicacion (TIC) na aula como medio didactico apropiado e valioso para levar a cabo as
tarefas de ensino e aprendizaxe e que o Ministerio de Educacion e Formacién Profesional
elaborara e revisara, logo consulta as comunidades autbnomas, os marcos de referencia
da competencia dixital que orienten a formacion inicial e permanente do profesorado e fa-
ciliten o desenvolvemento dunha cultura dixital nos centros e nas aulas.

Por outra banda, no artigo 132 establécense como competencias das persoas direc-
toras, entre outras, exercer a direccion pedagoxica; promover a innovaciéon educativa e
impulsar plans para a consecucion dos fins do proxecto educativo do centro; fomentar a
cualificacion e formacion do equipo docente, asi como a investigacién, a experimentacion
e a innovacion educativas no centro.

Finalmente, na sua disposicion adicional trixésimo quinta, sobre a promocion da investi-
gacion e innovacion educativas, establece que o ministerio responsable de educacion e as
administracions educativas facilitaran a identificacion de grupos de investigacion e innova-
cion educativas, fomentaran a creacion de bases unificadas de cofiecemento, evidencias
e boas practicas e promoveran o desenvolvemento de centros de investigacién que sexan
referentes especializados, co fin de mellorar as practicas docentes e os procesos educati-
vos, elevar os resultados e asegurar a calidade da educacién con maior equidade e inclu-
sion. Asi mesmo, promoveran a difusién de experiencias e o intercambio dos resultados
relevantes da investigacion e innovacion educativas entre redes de centros educativos e
as universidades.

Neste contexto, créase un centro de investigacion e innovacién de referencia que permi-
tira identificar necesidades, analizar e desenar metodoloxias innovadoras, realizar estudos
sobre espazos e equipamentos e organizacién de aula, para a sua posterior implementa-
cion e mellora, como fin ultimo, do proceso de ensino-aprendizaxe e, polo tanto, da aten-
cion ao alumnado.

Por outra banda, de conformidade coa Lei organica 3/2007, do 22 de marzo, para a
igualdade efectiva de mulleres e homes, asi como, no ambito galego, co Decreto lexislati-
vo 2/2015, do 12 de febreiro, polo que se aproba o texto refundido das disposiciéns legais
da Comunidade Auténoma de Galicia en materia de igualdade, no desenvolvemento das
funciéns do centro debera terse presente a transversalidade do principio de igualdade de

trato entre mulleres e homes e a procura de atender o principio de presenza equilibrada de
mulleres e homes nos nomeamentos e designacion dos cargos de responsabilidade que
lles correspondan.

O decreto estruturase en tres capitulos, duas disposiciéns adicionais, unha disposicion
derrogatoria e duas disposicions derradeiras.

O capitulo | regula o obxecto e as funciéns do Centro de Innovacion Educativa e Dixital.

O capitulo Il establece a sua organizacién, a través de tres seccions dedicadas a di-
reccion, aos departamentos e as persoas asesoras, respectivamente.

Pola sua parte, o capitulo Il establece a posibilidade da conselleria con competencias
en materia de educacién de establecer canles de colaboracion en materia de investigacion
e innovacién con outras entidades ou institucions publicas, ou privadas sen animo de lucro,
que tefian entre os seus fins primordiais a investigacion e a innovacién educativas.

O presente decreto adecuase aos principios de boa regulacién previstos no artigo 129
da Lei 39/2015, do 1 de outubro, do procedemento administrativo comun das administra-
cions publicas, e no artigo 37 da Lei 14/2013, do 26 de decembro, de racionalizaciéon do
sector publico autonémico. No que se refire aos principios de necesidade e eficacia, tratase
dunha norma necesaria que crea un centro especializado que se dedique de xeito espe-
cifico a promocion da investigacion e da innovacion no sistema educativo e a mellora da
formacion e cualificacion profesional do profesorado de cara a abordar coa maxima efica-
cia e eficiencia os cambios necesarios ante os desafios da educacion na era da dixitaliza-
cion. De acordo co principio de proporcionalidade, contén a regulacidon imprescindible para
cumprir co seu obxecto, ao non existir ningunha alternativa regulatoria menos restritiva de
dereitos. Conforme o principio de seguridade xuridica, resulta coherente co ordenamento
xuridico. Cumpre tamén cos principios de transparencia e accesibilidade, que se garantiron
a través da exposicion do proxecto no Portal de transparencia e goberno aberto da Xunta
de Galicia, ao abeiro do disposto no artigo 41.5 da Lei 16/2010, do 17 de decembro, de
organizacién e funcionamento da Administracion xeral e do sector publico autonémico de
Galicia. Asi mesmo, respéctanse os principios de eficiencia e simplicidade ao permitir unha
xestidon mais eficiente dos recursos publicos e non prevendo cargas administrativas para
as persoas destinatarias.

No proceso de elaboracion deste decreto emitiu ditame o Consello Escolar de Galicia.

Na sua virtude, por proposta do conselleiro de Cultura, Educaciéon, Formacion Profesio-
nal e Universidades, de acordo co Consello Consultivo e logo da deliberacion do Consello
da Xunta de Galicia, na suUa reunion do dia vinte e catro de novembro de dous mil vinte e
dous,

DISPONO:

CAPITULO |

Disposicions xerais

Artigo 1. Obxecto

1. O obxecto deste decreto é a creacién do Centro de Innovacion Educativa e Dixital
(Ciedix), que é o 6rgano encargado de identificar, diagnosticar e obter conclusions sobre
a realidade educativa, posibilitando a sua transformacién a través da investigacién, da
innovacién e da transferencia dos resultados dos proxectos de |+D+i e da integracién das
tecnoloxias que incidan na mellora da calidade educativa, sen prexuizo das competen-
cias que, en materia de innovacion no ambito das tecnoloxias da informacion e as comu-
nicacions, poidan corresponder a entidades integrantes do sector publico autonémico e
sen prexuizo, asi mesmo, das funcions do Centro Galego da Innovacién da Formacion
Profesional.

2. O Centro de Innovacion Educativa e Dixital dependera organica e funcionalmente
do érgano de direccion competente en materia de innovacion educativa da Administracion
xeral da Comunidade Autonoma de Galicia.

Artigo 2. Funcions
1. Son funciéns do Centro de Innovacion Educativa e Dixital:

a) A investigacion e o desefio de modelos metodoldxicos para a mellora dos procesos
de ensino, aprendizaxe e avaliacion.

b) O estudo e a analise de recursos educativos que permitan mellorar o proceso de
ensino-aprendizaxe e a competencia dixital.

c) A analise do desefio dos espazos educativos e do equipamento necesario para a sua
adaptacion aos cambios organizativos e metodoléxicos.

d) O desefio e a valoracion de proxectos innovadores para a proposta de implementa-
cion no sistema educativo.

e) A elaboracion de estudos e informes en materia de investigacion, dixitalizacion e in-
novacion educativas.

f) Calquera outra que a Administracién educativa lle encomende dentro do seu ambito
de competencias.

2. No ambito da formacion profesional, todas estas funcidns se exerceran sen prexuizo
das atribuidas ao Centro Galego da Innovaciéon da Formacion Profesional.

CAPITULO Il

Organizacion
Seccion 12, Direccion
Artigo 3. Organizacion do Centro de Innovacién Educativa e Dixital

1. O Centro de Innovaciéon Educativa e Dixital estara composto polo equipo directivo e
os departamentos que se establezan nas disposicions que se diten en desenvolvemento
do presente decreto.

2. O equipo directivo estara constituido pola persoa titular da direccién e pola persoa
que exerza a secretaria.

3. Os departamentos estaran integrados polas persoas asesoras que determine a con-
selleria con competencias en materia de educacion.

Artigo 4. A Direccién do Centro de Innovacién Educativa e Dixital

1. A persoa titular da Direccién é a responsable do Centro de Innovacién Educativa e
Dixital e a representante da Administracién educativa no dito centro.

2. A Direccién sera provista polo procedemento de libre designacion entre o persoal fun-
cionario de carreira pertencente a algun dos corpos docentes que imparten as ensinanzas

establecidas na Lei organica 2/2006, do 3 de maio, de educacion, con destino na Comuni-

dade Autonoma de Galicia.
3. Son funciéns da persoa titular da direccion:
a) Representar o centro e exercer a xefatura de todo o persoal adscrito.
b) Dirixir a elaboracion e execucién do Plan de actuacion do centro.
c) Visar as certificacions e documentos oficiais do centro.
d) Desenar e programar acciéns formativas para o persoal do centro.

e) Calquera outra que lle sexa atribuida pola Administracion educativa, dentro do ambito
de competencias do centro.

Artigo 5. A Secretaria do Centro de Innovaciéon Educativa e Dixital

1. A persoa que exerza a secretaria sera nomeada pola persoa titular do 6rgano de di-
reccion competente en materia de innovacion educativa da Administracion xeral da Comu-
nidade Auténoma de Galicia, por proposta da Direccién do Centro de Innovacion Educativa
e Dixital entre o persoal asesor docente do centro, por un periodo de catro anos, e sera
posible a sua prorroga.

2. Son funciéns da persoa titular da Secretaria:

a) Asumir as funciéns da direccidén, no caso de ausencia ou enfermidade da persoa
titular da direccién.

b) Elaborar e xestionar as correspondentes actividades programadas nos obxectivos
anuais definidos no Plan de actuacién do centro.

c) A xestién administrativa, econémica e patrimonial.

d) Calquera outra funcion que lle encomende a direccion, dentro do ambito de compe-
tencias do centro.

3. A persoa titular da Secretaria cesara no seu cargo polos seguintes motivos:

a) Por proposta da persoa titular da Direccion do Centro de Innovacion Educativa e Dixi-
tal, aceptada polo 6rgano de direccién competente en materia de innovacion educativa da
Administracién xeral da Comunidade Auténoma de Galicia.

b) Por finalizacién ou cesamento na sua funcién asesora.
¢) Por renuncia motivada.
d) Por incapacidade fisica ou psiquica.

e) Por revogacion acordada polo 6rgano de direccion competente en materia de innova-
cion educativa da Administracion xeral da Comunidade Autonoma de Galicia.

f) Polo cesamento da persoa titular da Direcciéon do Centro de Innovacion Educativa e
Dixital.

Seccion 22.  Os departamentos
Artigo 6. Os departamentos do Centro de Innovacion Educativa e Dixital

1. O Centro de Innovacion Educativa e Dixital, para o desenvolvemento das suas fun-
cions, organizarase en departamentos, nos cales se integraran as persoas asesoras en
funcién das stas competencias profesionais.

2. En cada departamento que se constitla habera unha persoa que exerza a xefatura
de departamento, que sera nomeada, por un periodo dun ano, pola Direccion do Centro de
Innovaciéon Educativa e Dixital entre as persoas asesoras do correspondente departamen-
to, oidas as persoas membros do departamento.

3. A persoa xefa de departamento cesara nas suas funciéns cando finalice o periodo
para o cal foi nomeada, cando cese na funcién asesora ou por decisidon motivada da persoa
directora do centro, oidas as persoas interesadas.

4. A persoa xefa de departamento coordinara as actividades do persoal do departamen-

to e aqueloutras que lle asigne a persoa directora do Centro de Innovacion Educativa e
Dixital.

Seccion 32.  As persoas asesoras
Artigo 7. Seleccién, nomeamento e avaliacion

1. As persoas asesoras do Centro de Innovacion Educativa e Dixital seran selecciona-
das entre o persoal funcionario de carreira pertencente a algun dos corpos docentes que
imparten as ensinanzas establecidas na Lei organica 2/2006, do 3 de maio, de educacion,
con destino na Comunidade Autonoma de Galicia, mediante concurso de méritos conforme
0s requisitos xerais e especificos que para cada departamento do Centro de Innovacion
Educativa e Dixital se determinen na convocatoria.

As persoas que obtefian praza deberan realizar as actividades de formacion comple-
mentaria que asi se establezan.

2. En canto non sexa convocado o correspondente concurso de méritos e conforme o
establecido no artigo 96 da Lei 2/2015, do 29 de abril, do emprego publico de Galicia, os
postos de asesores poderan proverse mediante comisions de servizos de caracter temporal.

CAPITULO Il

Colaboracion con outras institucions

Artigo 8. Colaboracién con outras institucions

1. A conselleria con competencias en materia de educacion podera establecer canles de
colaboracion en materia de investigacién e innovacién con outras entidades ou institucions
publicas, ou privadas sen animo de lucro, que tefan entre os seus fins primordiais a inves-
tigacion e a innovacion educativas.

2. Esta colaboracién establecerase a través de convenios, para aquelas accidéns que res-
pondan aos obxectivos programados en materia de investigacion e innovacion educativas.

Disposicion adicional primeira. Dotacion

O Centro de Innovacion Educativa e Dixital sera dotado pola conselleria con competen-
cias en materia de educacion dos medios persoais € materiais necesarios para o desen-
volvemento das suas funciéns, conforme os procedementos establecidos legal ou regula-
mentariamente.

Disposicion adicional segunda. Consolidacién de complemento

Resultara de aplicacién a persoa directora do Centro de Innovacién Educativa e Dixital
o Decreto 120/2002, do 22 de marzo, polo que se regula a consolidacion parcial do com-
plemento especifico de direccion de centros escolares publicos.

Disposicion derrogatoria unica. Derrogacion normativa

1. Quedan derrogados os artigos 8.f) e 13.e) do Decreto 74/2011, do 14 de abiril, polo
que se regula a formacion permanente do profesorado que imparte as ensinanzas esta-
blecidas na Lei organica de educacién (LOE) en centros educativos sostidos con fondos
publicos da Comunidade Auténoma de Galicia.

2. Asi mesmo, quedan derrogadas cantas disposicions de igual ou inferior rango se
opofian a este decreto.

Disposicion derradeira primeira. Desenvolvemento normativo

Autorizase a persoa titular da conselleria con competencias en materia de educacién
para ditar, dentro do ambito das suias competencias, as normas precisas para o desenvol-
vemento deste decreto.

Disposicion derradeira segunda. Entrada en vigor

Este decreto entrara en vigor aos vinte dias seguintes ao da sua publicaciéon no Diario
Oficial de Galicia.

Santiago de Compostela, vinte e catro de novembro de dous mil vinte e dous

Alfonso Rueda Valenzuela
Presidente

Roman Rodriguez Gonzalez
Conselleiro de Cultura, Educacién, Formacion Profesional e Universidades

